
ШЕШІМ

ҚАЗАҚСТАН РЕСПУБЛИКАСЫ АТЫНАН

   04 ақпан 2015 жылы                                                        Т.Рысқұлов  ауылы




Оңтүстік  Қазақстан  облысының Түлкібас  аудандық  соты, құрамында төрағалық етуші судья Б.Турабай, хатшылықта Э.Муратбекованың отыруында,  Түлкібас ауданы прокурорының көмекшісі М.Бериковтің, арызданушы Б.Ш.Куанышбековтің және оның сенімді өкілі А.Игілікұлының, Түлкібас аудандық аумақтық сайлау комиссиясының төрағасы М.Сарсембаев-тың қатысуларында,  ашық сот мәжілісінде, арызданушы Куанышбеков Бакытжан Шерахановичтың Түлкібас аудандық аумақтық сайлау комиссиясының 27.01.2015 жылғы хаттамасының күшін жойып, өзін Түлкібас ауданының әкімдігіне кандидат ретінде тіркеуді міндеттеу туралы арызы бойынша азаматтық ісін қарап,  
АНЫҚТАҒАНЫ:

Б.Ш.Куанышбеков сотқа берген арызында Оңтүстік Қазақстан облысы Түлкібас аудандық аумақтық сайлау комиссиясының 27.01.2015 жылғы, әкімдікке кандидат Б.Ш.Куанышбеков белсенді сайлау құқығына ие емес деген хаттамасының күшін жойып, өзін Түлкібас ауданының әкімдігіне кандидат ретінде тіркеуді міндеттеуді сұраған.

Арызданушы Б.Ш.Куанышбеков және оның сенімді өкілі А.Игілікұлы сот отырысында арызды толығымен қуаттап, арызды қанағаттандыруды сұрады.

Түлкібас аудандық аумақтық сайлау комиссиясының төрағасы М.Сарсембаев сотта арызданушы Б.Ш.Куанышбековтың арызын  мойындамай, арызды қанағаттандырудан бас тартуды сұрады.

Сот тараптардың түсініктерін, іске қатысушы прокурордың арызды  қанағаттандырусыз қалдыру туралы қорытындысын тыңдап, іс құжаттарын  зерттеп, төмендегі көрсетілген негіздермен арызданушының арызы  қанағаттандырусыз қалдыруға жатады деп табады. 

Іс құжаттарынан анықталғандай, арызданушы Б.Ш.Куанышбеков Түлкібас аудандық сотының 19.05.2009 жылғы үкімімен, Қазақстан Республикасының Қылмыстық кодексінің 176-бабы 3-бөлігінің «г» тармағы-мен, 314-бабының  3-бөлігімен, ҚК-тің 58-бабының 3-бөілігі негізінде 3 жыл мерзімге ауыл округінің әкімі немесе орынбасары қызметін атқару құқығынан айыра отырып, 5 жыл мерзімге бас бостандығынан айыруға, Қазақстан Республикасының Қылмыстық кодексінің 63-бабын қолданып, негізгі бас бостандығынан айыру жазасы шартты деп есептелініп, 2 жыл сынақ мерзімі тағайындалып сотты болған. 

Түлкібас аудандық сотының 09.07.2010 жылғы қаулысымен сотталған Б.Ш.Куанышбековтың шартты түрде сотталуының және 3 жыл мерзімге ауыл округінің әкімі немесе орынбасары қызметін атқару құқығынан айыру қосымша жазасы жойылып, Қазақстан Республикасының Қылмыстық кодексінің 64-бабының 1-бөлігінің талаптарына сәйкес, соттылығының күші жойылған. 

Түлкібас ауданы әкімінің міндетін уақытша атқарушы М.Жанесеннің 16.01.2015 жылғы №42 санды хатымен, Түлкібас аудандық аумақтық сайлау комиссиясының төрағасы М.Сарсенбаевқа «Қазақстан Республикасының аудандық маңызы бар қалалары, ауылдық округтері, ауылдық округтің құрамына кірмейтін кенттер мен ауылдары әкімдерін қызметке сайлау, өкілеттігін тоқтату және қызметтен босату қағидалары» туралы Қазақстан Республикасы Президентінің 24.04.2013 жылғы №555 Жарлығының 13, 14- пунктеріне сәйкес, 16.01.2015 жылғы Оңтүстік Қазақстан облысы, Түлкібас ауданы, Жаскешу ауылында жергілікті қоғамдастықпен кездесуден кейін Түлкібас ауданы, Жаскешу ауылдық округінің әкімдігіне үш үміткер Ш.Ж.Ботбаев, Б.Ш.Куанышбеков және С.Окебайулының тиісті іс-құжаттары жолданған. 
16.01.2015 жылы арызданушы Б.Ш.Куанышбековпен Түлкібас аудандық аумақтық сайлау комиссиясына, аудан (қала) әкімінің Қазақстан Республикасының аудандық маңызы бар қаласы, ауылдық округі, ауылдық округтің құрамына кірмейтін кенттері мен ауылдары әкімі лауазымына тиісті кандидаттарды ұсыну туралы ұсынымы, әкімдікке кандидат ретінде дауысқа түсуге келісетіні туралы өтініші, әкімдікке кандидат туралы өмірбаяндық деректер, кандидаттың жеке басын куәландыратын құжаттың көшірмесі, кандидат пен оның зайыбының (жұбайының) табысы мен мүлкі туралы декларацияларды тапсырғаны туралы салық органының анықтамасы тапсырылған. 
Содан Түлкібас аудандық аумақтық сайлау комиссиясының төрағасы М.Сарсембаев 23.01.2015 жылы №4 санды хатымен, Түлкібас ауданының прокурорына әкімдікке үміткер Б.Ш.Куанышбековтың Түлкібас ауданы Жаскешу ауылдық округі әкімдігіне кандидат болып тіркелуге жататындығына байланысты өтініш хат жолдаған.
Түлкібас ауданы прокурорының 27.01.2014 жылғы №2-12-15-00244 санды жауабына сәйкес, әкімдікке үміткер Б.Ш.Куанышбековтың 19.05.2009 жылы Түлкібас аудандық сотының үкімімен алдын сыбайлас жемқорлыққа қатысты қылмыстық іс бойынша, ауыр санаттағы қылмыс жасағаны үшін сотты болғанын, Қазақстан Республикасының «Мемлекеттік қызмет туралы» Заңының талаптары түсіндіріліп, мемлекеттік қызметке сыбайлас жемқорлық жасаған адамды қабылдауға болмайтындығы және оның соттылығы жойылуына байланысты мемлекеттік қызметке қайта қабылдау туралы тиісті түсіндірме беру жөнінде Оңтүстік Қазақстан облысының мемлекетті қызмет істер жөніндегі департаментіне жүгіну қажеттігі туралы тиісті жауабы берілген. 
Қазақстан Республикасының аудандық маңызы бар қалалары, ауылдық округтері, ауылдық округтің құрамына кірмейтін кенттері мен ауылдары әкімдерін қызметке сайлау, өкілеттігін тоқтату және қызметтен босату қағидаларының 3-бөлігінің 17-тармағына сәйкес, аудандық (қалалық) сайлау комиссиясы кандидаттың қойылатын талаптарға сәйкестігін анықтайды, ол туралы тиісті хаттама жасайды.
Аталған қағиданың 3-бөлігінің 22-тармағына сәйкес, Аудандық (қалалық) сайлау комиссиясы, осы Қағидаларда көзделген өзге де талаптар сақталмаған жағдайда, кандидатты тiркеуден бас тартады немесе тiркеу туралы шешiмнің күшiн жояды.

Сонан соң,  Қазақстан Республикасының Орталық сайлау комиссиясы-ның 2013 жылғы 6 маусымдағы №11/205 қаулысына 3-қосымша бойынша, Түлкібас аудандық аумақтық сайлау комиссиясының төрағасы және комиссия мүшелері 27.01.2015 жылғы хаттамасымен, әкімдікке кандидаттың оған Қазақстан Республикасының аудандық маңызы бар қалалары, ауылдық округтері, ауылдық округтің құрамына кірмейтін кенттер мен ауылдары әкімдерін қызметке сайлау, өкілеттігін тоқтату және қызметтен босату қағидаларында қойылған талаптарға сәйкестігін анықтауға қажетті құжаттарды қарай келіп, әкімдікке кандидат Б.Ш.Куанышбеков белсенді сайлау құқығына ие емес және Түлкібас ауданы әкімінен келіп түскен құжатқа сай, әкімдікке кандидат Б.Ш.Куанышбеков Қазақстан Республикасының «Мемлекеттік қызмет туралы» Заңының қойылған талаптарына сәйкес еместігін анықтаған.    
Қазақстан Республикасы Конституциясының 33-бабының 3, 4 бөліктеріне сәйкес, сот іс-әрекетке қабілетсіз деп таныған, сондай-ақ, сот үкімі бойынша бас бостандығынан айыру орындарында отырған азаматтардың сайлауға және сайлануға, республикалық референдумға қатысуға құқығы жоқ. Мемлекеттік қызметші лауазымына кандидатқа қойылатын талаптар лауазымдық міндеттердің сипатына ғана байланысты болады және Заңмен белгіленетіні көрсетілген. 
Қазақстан Республикасының «Мемлекеттік қызмет туралы» Заңының 10-бабы 4-тармағының, 6-2) тармақшасына сай, сыбайлас жемқорлық қылмыс жасаған; 7-1) тармақшасын сай,  мемлекеттік қызметке ауыр немесе аса ауыр қылмыстар жасағаны үшін бұрын сотталған немесе қылмыс жасағаны үшін қылмыстық жауаптылықтан Қазақстан Республикасының Қылмыстық-процесстік кодексінің 35-бабының бірінші бөлігі 3), 4), 9), 10) және 12) тармақтарының немесе 36-бабының негізінде босатылған және 8) тармақ-шасына сай, сыбайлас жемқорлыққа қарсы заңнаманы сақтау нысанасына арнайы тексеруден өтпеген адамды қабылдауға болмайтыны көрсетілген. 
Қазақстан Республикасы Президентiнiң 2013 жылғы 24 сәуірдегі №555 Жарлығымен бекітілген, Қазақстан Республикасының аудандық маңызы бар қалалары, ауылдық округтері, ауылдық округтің құрамына кірмейтін кенттері мен ауылдары әкімдерін қызметке сайлау, өкілеттігін тоқтату және қызметтен босату қағидаларының 3-бөлігінің 12-тармақшасына сай, 25 жасқа толған, Қазақстан Республикасы Конституциясының 33-бабына сәйкес белсенді сайлау құқығына ие, «Мемлекеттік қызмет туралы» Қазақстан Республикасының Заңында қойылатын талаптарға сәйкес келетін, жоғары білімі бар және тиісті облыстың аумағында тұратын Қазақстан Республикасының азаматтары әкімдікке кандидаттар бола алатыны көрсетілген.  

Қазақстан Республикасының «Мемлекеттік қызмет туралы» Заңының 13-бабы 3-тармағына сай, мемлекеттiк әкiмшiлiк лауазымға орналасу арнайы тексерудің оң нәтижелері алынғаннан кейiн жүзеге асырылатыны көрсетілген.
Мұндай жағдайда, сот арызданушы Б.Ш.Куанышбековтің алдын сыбайлас жемқорлыққа қатысты қылмыстық іс бойынша және ауыр санаттағы қылмыс жасағаны үшін сотты болғанын негізге алып, Түлкібас аудандық аумақтық сайлау комиссиясының төрағасы және комиссия мүшелері 27.01.2015 жылғы хаттамасымен, әкімдікке кандидат Б.Ш.Куанышбеков белсенді сайлау құқығына ие емес және Түлкібас ауданы әкімінен келіп түскен құжатқа сай, әкімдікке кандидат Б.Ш.Куанышбеков Қазақстан Республикасының «Мемлекеттік қызмет туралы» Заңының қойылған талаптарына сәйкес емес деген хаттамасын бүгінгі қолданыста жүрген заң талаптарына сәйкес дұрыс қабылданған деп санап, арызданушы Б.Ш.Куанышбековтің арызын қанағаттандырусыз қалдырғанды дұрыс деп санайды. 

Қазақстан Республикасының Азаматтық іс жүргізу кодексінің 217-221-баптарын басшылыққа алып, сот 
ШЕШІМ  ЕТТІ:

Арызданушы Б.Ш.Куанышбековтің Түлкібас аудандық аумақтық сайлау комиссиясының 27.01.2015 жылғы хаттамасының күшін жойып, Түлкібас ауданының әкімдігіне кандидат ретінде тіркеуді міндеттеу туралы арызы қанағаттандырусыз қалдырылсын.
Шешімге наразы тараптар шешім көшірмесін алған күннен бастап Түлкібас аудандық соты арқылы Оңтүстік Қазақстан облыстық сотының әкімшілік және азаматтық істер жөніндегі апелляциялық алқасына 15 күн ішінде шағым беруге немесе наразылық келтіруге құқылы.

Төрағалық етуші, судья:                                                     Б.А.Турабай
                          

